
DEgunik motelenean ere,ezin zezen festan hutsik egin.Ostiral Mehea da inauterietako egunik lasaiena. Ozenki
txistulari taldeak ematen dio hasiera eguneko egitarauari, eta arratsaldera arte ez da ekitaldi gehiagorik izaten. Zezen festan hala ere, gaztetxo ugari
bildu dira, urteroko moduan. Iluntzean danborrada ere izaten da, eta gauean Leidorren, Arpegi taldearen jaialdia.q4-5

Tolosa CF
elkarteak
bederatzi
txirrindulari
fitxatu ditu
Taldeak akordioa sinatu du
Caja Ruralekin; Espainia
mailako emakumezkoen
txirrindularitzara 
begira jarriko dira
aurrerantzean q7

Preso eta iheslarien
aldeko aldarria
egiteko aukera,
sagardotegian
Orain hamahiru urte sagardotegi menua jateko
aukera dago Tolosa erdigunean; iaz bezala,
aurten Lapurdi plazan jarri dute jantokia   q3

500 partaidek
alaituko dituzte
kaleak Tolosako 
haur danborradan 
50 urte beteko ditu gaur, txikienen danbor
jaiak; urte hauetan egun eta leku aldaketak izan
ditu Aiz-Orratzek antolatzen duen festak q6

Iñigo Terradillos 

Ibartarra izaki, ederki ezagutzen
ditu Tolosako inauteriak Antxon
Iglesiasek. Beretzat Kirikiño ai-
sialdi taldearekin, Astelenitan
igarotzen duten eguna da polite-
na.
Nola bizitzen dituzu Ostegun Gizen
bezperako egunak?
Gauzak erabat prestatuta izan
arte nolabaiteko urduritasuna
sentitzen dut. Egun horiek azken
prestaketak egiteko izaten dira,
eta horregatik tentsio pixka bate-
kin bizitzen ditut.
Inauterietako egunik onena? 
Astelenita. Txantxangorrirekin
lehendabizi, eta Kirikiño aisialdi
taldearekin ondoren, urtero urte-
ro ateratzen naizenez, oso berezia
da niretzat. Horrez gain, Zalduni-
tako Dianaren unea ere asko gus-
tatzen zait.
Zer dira zuretzat Tolosako inaute-
riak?
Eguneroko bizimodutik irtetea.
Guztia ahaztea, eta alaitasuna,
poza eta askatasuna sentitzea. 

Mozorroa ala txilaba?
Mozorroa. Agian, lehen txilaba
jazteko ohitura handiagoa zego-
en. Orain, ordea, mozorroturik
ikusten da jende gehiena.
Nola mozorrotuko duzu aurtengoan
zure burua?
Kirikiño aisialdi taldean 25 urte
egiten ditugu, eta nik inauterie-
tan izan genuen lehendabiziko
mozorroa jantziko dut Astelehe-
nitan. Heidiz eta Pedroz irten gi-
nen konpartsarekin dantzatzera
gure lehenengo urtean, eta ni Hei-
diren aitona izan nintzen. Oso
oroitzapen ona gordetzen dut
urte hartatik, eta ilusio berezia
egiten dit mozorro hura errepika-
tzeak. Beste egunetan, indioz edo
bakeroz jantziko naiz, aurreko ur-
teetan bezala.  
Bereziki gogoratzen duzun mozorro-
rik? 
Barrearen aurkako Britaniar li-
gaz jantzi ginen urte batean. Bri-
taniar moduan jantzi ginen, eta
barre egitea debekatuta zegoela
zioten kartel batzuk generama-
tzan. Gu arpegi serioa jarriz egon

ginen, eta oso ondo pasatu ge-
nuen.     
Txarangarik gabe zer lirateke inau-
teriak?
Zaila da hori irudikatzea, txaran-
gak inauterietako une guztietan
baitaude. Oso zaila da Tolosako
inauteriak txarangen doinurik
gabe imajinatzea, musika oso ga-
rrantzitsua baita festa hauetan. 
Erositako mozorroa ala etxeko tra-
puekin egindakoa?
Erositakoak izan daitezke, baina
gauza sinpleekin eginak ere bai.
Nire ustez politena irudimenetik
sorturiko mozorroa da, hau da,
zuk sortua, gauza gutxi baliatuz.

Bestalde, Heidi eta Pedroren mo-
zorroa, esaterako, oso sinplea
izan zen, oso erraz eginikoa, bai-
na, aldi berean, emaitza oso polita
izan zuen.
Uste duzu kanpotar batek tolosa-
rren moduan bizi al ditzakeela inau-
teriak?
Ez dut uste. Herriko giroan sartu-
rik egon behar duzu, ezagutu eta
sentitu egin behar dituzu. Oso zai-
la da.
Txikia zinenetik bizitu izan al ditu-
zu?
Ibartarra naiz, eta gogoan dut

inauterietan txilaba-edo jantzita
joaten ginela Tolosara zer zegoen
ikustera, baina ez genituen inau-
teriak era berezian ospatzen. Ge-
rora, ordea, bai.
Zer sentitzen duzu Hausterre egune-
an?
Alde batetik, eromen guztia bu-
katu denaren sentsatzioa izaten
dut. Bakea eta lasaitasunera itzu-
li, eta eguneroko biziari berriro
ere ekiteko unea iritsi dela. Hauei
agur esan, eta hurrengo inaute-
riak ere iritsiko direla konturatze-
ko baliatzendut eguna.

Antxon Iglesias q Inauterizalea

Kirikiño aisialdi taldearekin nahiz familiarekin bizitzen ditu
inauteriak; beretzat, egunerokoa ahaztu, eta alaitasuna, poza 
eta askatasuna sentitzeko bide ematen dute jai hauek.

«Gauzak erabat prestaturik
izan arte urduri egoten naiz»

HITZA

pEgunik onena.Astelenita.
pInauterietako une bat.Diana.
pInauteriak egunez ala gauez.
Egunez.
pTxarangak.Festaren osagai
garrantzitsua.
pHausterre egunean.Bakea
eta lasaitasuna.

GTragoxka batean



Asier Imaz Tolosa

Euskal preso eta iheslariak inau-
terietan presente daude. Lehen
egunetik azken egunera, jaiaren
parte izango dira gainera, eurei
elkartasuna eta laguntza bidera-
tzeko Lapurdi plazan sagardote-
gia jarri baitute. Euren eskubide-
en alde txotx egitea, ohitura bila-
katu da, aurtengoa inauterietako
sagardotegi alternatiboaren XIII.
urteurrena izango baita.

Sagardotegiko menua, Isaste-
giko sagardoa, ardoa, poltsikora
neurtutako prezio bereziak... Be-
late auzoan dagoen plazan, jaia
berotzen hasteko aukera bikaina
eskaintzen du elkartasun sagar-
dotegiak. 

Urtez urte, sendotzen
Antolaketa lanekin duela hilabe-
te inguru hasi ziren Herrira eki-
meneko kideak. Muntaiarekin az-
ken aste honetan hasi dira. Auzo-
lana da beraien lan eredua, eta
horretarako eskualdeko hainbat
herriri laguntza eskatzen diote,
batez ere, inauterietan turnoak
egiteko. Gauzak horrela, guztira

120 lagun inguru jartzen ditu la-
nean inauterietako sagardote-
giak: zazpi txanda, 15 lagun turno
bakoitzeko, antolaketa lanak...
«Tolosarrok sagardotegiaz gain,
beste hainbat lan izaten ditugu
inauterietan, eta horregatik, es-
kualdean laguntza eskatzen
dugu. Urtero moduan, Ibarra, Zi-
zurkil, Elduain, Leaburu, Ikazte-
gieta eta abarretik hainbat jende
etortzen da esku bat botatzera»,
azaldu dute Tolosako Herrirako
kideek. 

Karpa batean, txikian, sukal-
dea jartzen dute, parrilla eta guz-
ti. Bigarren karpan, handian, jan-
gela egokitzen dute: 200 lagunen-
tzat egoten da lekua bertan, gutxi
gorabehera. 

Ostegun Gizenetik Asteartita-
ra ateak zabalik izaten ditu preso
eta iheslarien eskubideen aldeko
sagardotegiak. Egunero afariak
ematen dituzte, eta Zaldunitan
bazkaltzeko aukera ere izaten da.
Antolatzaileen esanetan, «jende
gehiena orduan izaten dugu,
igandeko bazkarian. Jangela gai-
nezka egoten da, eta bazkariak bi
txandatan egiten ditugu. Ondo-
rioz, 300 edo 400 lagunentzat ari-
tzen gara lanean». Gainontzeko
egunak aztertzen hasita, igande-
arekin batera, astelehena eta as-
teartea nabarmendu dituzte: «Az-
ken urteetan larunbata beheraka
doa, baina Asteartita, inauterien
azken eguna izateko, oso ongi
egoten da».  

Hamahiru urte hauen balan-
tzea egiterako garaian, oso gustu-
ra agertzen dira antolatzaileak:
«Abastosen hasi ginen, eta urtez
urte jaiaren parte izaten bukatu
du preso eta iheslarien aldeko sa-
gardotegiak. Zerbitzu bat ematen
du, elkartasunak mugitzen duen
zerbitzu alternatiboa. Azken ur-
teetan Lapurdi plazara mugitu
gara, eta hemen kezkak izan geni-
tuen, hotzarekin eta abar. Iaz giro
ona egin zuenez, oso ondo joan
zen. Aurten, erronketako bat hori
izango da: berogailu sistemare-

kin ea giroa goxatzen dugun ikus-
tea». Oraingoz, eguraldia ez da az-
ken asteetan bezain gogorra, eta
horrek ere berogailuei dezente la-
gunduko die. 

Sagardotegian lortzen den di-
rua, euskal presoentzat bidera-
tzen dute: «Espetxeko gastuez
gain, bidaiak, abokatuak eta abar
daude. Elkartasuna azaltzeaz
gain, beraz, gastu horiek ordain-
tzeko erabiltzen dira hemengo
irabazi guztiak. Horregatik, ja-
kinda zertarako den dirua, herri-
tar guztiei hona gerturatzeko es-
katzen diegu. Esan beharra dau-
kagu gainera, urte guzti hauetan
ez dela inongo kexarik izan, ez ja-
narekin eta ezta edariekin ere.
Prezioa, aldiz, ez dugu igo azken
lau urteetan, eta garaiak nola
dauden ikusita, ekonomikoa dela
uste dugu». 

Sukaldarien inguruan, urtero
antzeko aurpegiak ikusten dira
inauterietako sagardotegian. Ur-

tez urte, parrillaren aurrean ikas-
ten joan dira, eta zaletasunari es-
perientzia gehitu behar zaio.
Haientzat ere esker oneko hitzak
izan dituzte antolatzaileek. 

Herrirako kideak tolosarrak
izanik, jaiez gozatzeko tartea ere
bilatzen dutela onartzen dute:
«Azken finean, txandak lau edo
bost ordukoak izaten dira. Ondo-
rioz, familiarekin eta lagunekin,
edo parrandan ibiltzeko tartea bi-
latu eta aurkitzen dugu».

Preso eta iheslarien eskubideen
alde txotx egiteko aukera, Lapurdin

120 lagun inguru ariko dira lanean
inauterietako elkartasun sagardotegian,
Belate auzoko Lapurdi plazan

Afariak zerbitzatzen dituzten arren,
igandean bazkaltzeko aukera ere egongo da 

Lapurdi plazan aurkitzen den sagardotegian boluntarioak prestaketa lanetan, atzo. Asteartita arte zabalik egongo da euskal preso eta iheslarien eskubideen aldeko sagardotegia. A. IMAZ

, tolosaldea.hitza.info

www.tolosaldea.hitza.info
webgunean ikus daitezkeen az-
ken bideoak: 
] Ostiral Meheko txistularien
kalejira.
] Tolosako inauterietako txu-
pinazoa.
] Ostegun Gizeneko txaranga
doinuak.

SAGARDOTEGIA

pNon: Belate auzoko Lapurdi
plazan.
pNoiz: Inauterietako egun guz-
tietan.
pOrdutegia: Afariak 21:00eta-
tik aurrera. Igandean, bazkal-
tzeko aukera ere egongo da.
pMenua: Bakailao tortilla, txu-
leta eta saiheskia, gazta, irasa-
garra eta intxaurrak. Sagardoa
eta ardoa.

GDatuak

Elkartasun sagardotegiaren kartela. HITZA



Iñigo Terradillos 

Osteguneko eromenaren aldean,
lasaia izan zen atzokoa. Horrela-
koak izan ohi dira normalean Os-
tiral Meheak, egun handien tarte-
an egotearen ondorioz. Dena den,
festan murgildu nahi zuenak ho-
rretarako aukera ere bazuen.

Lau osagai nagusi izan zituen
egunak. Goizean Ozenki txistula-
ri taldekoen kalejira umoretsua
izan zen. Azken urteetan Realeko
eta Athletic-eko elastikoekin ir-

ten ohi dira kalera, eta atzokoan
txirrindulari eta guzti irten ziren.
Herritarrek gustura hartu zituz-
ten euren doinuak.

Arratsaldean, zezen festan jen-
detza bildu zen. Kabi Alai txaran-
gak zezen plazari itzulia ematea-
rekin hasi ziren zezentxoak irte-
ten, eta gaztetxo ugari ausartu
ziren hauen atzetik korri egitera. 

Iluntzean, danborrada izan zen
ikusgai, eta gauean, berriz, Arpe-
gi taldearen urteroko ikuskizuna.

Gaur, haur danborrada
Ikuskizunak gaur jarraituko du.
Erraldoiak eta buruhandiak izan-
go dira goizean, eta arratsaldean,
dantzariak eta haurren eta hel-
duen danborrada. Hau guztia,
noski, txarangen doinuek alaitu-
rik.

Atsedenerako
egun egokia
Txistularien doinuak
eta zezen festa izan
ziren atzokoan
protagonista; gaur, haur
eta helduen danborrada

Ozenki txistularien taldearen doinuak Alde Zaharrean barna entzun ahal izan ziren. I.T.

Kabi Alai txaranga zezen plazara sartzeko unean. I.T. Errekortari bikainak atzo zezen plazara irten ziren gaztetxoen artean. I.T.

Lehen zezentxoa gazteen atzetik lasterka. Plazaren erdiko agertokitik nahiz babeslekuetatik ikusi zuten zezena beste askok. I.T.

Zizurkilgo hiru ikastetxeek, Pedro Mari Otañok, Jesusen Bihotza Ikastolak eta San Millanek, kalejira egin ondoren jaialdia egin dute Joxe Arregi plazan. I. GARCIA

‹ Tolosaldea

Ikaztegietan, eskolako ikasle, irakasle eta gurasoak frontoian elkartu dira saioak egin eta ikusteko. E. MAIZ

Adunan ere ikasleek emanaldia egin dute, eskolan, gurasoen aurrean. HITZA

Mozorro jaialdiek ez dute etenik

Imanol Garcia 

M
ende erdia pasatu
da Tolosan lehen
haur danborrada
egin zela. Aiz-

Orratz elkarteak jarri zuen mar-
txan, eta inauterietako egita-
rauan leku garrantzitsua du.
Ehunka haurrek parte hartzen
dute, eta gaur, danborradaren 50.

urteurrena ospatzen den egune-
an, ia 500 haur ariko dira danbo-
rra jotzen. Egun esanguratsu ho-
netan, ekitaldi berezia prestatu
dute: trena ibiliko da Tolosan ze-
har itzulika, nahi duenarentzat,
11:00etatik 13:30era. Danborra-
dan ere erabiliko dute trena: ber-
tan joango dira aurreko larunba-
tean egindako mozorro lehiaketa-
ko irabazleak. 

Elkarteko Luis Collado izan
zen haur danborradaren bultza-
tzailea. 1962an egin zen lehenen-
go aldiz eta 75 haur inguru atera
ziren. Danbor joleek kosako jan-
tzia eraman zuten, helduen dan-
borradan Aiz-Orratzek janzten
zuen berdina. Geroago beste jan-
tzi batzuk ere izan ziren, sukalda-
riena eta arrantzaleena kasu.
Hain justu, danborrada izango
den garaian tren txu-txuan zen-
bait haur joango dira jantzi horie-
kin, historiari errepasoa egiteko.

Egun aldaketa
50 urte hauetan aldaketak izan
dira. Nabarmenena, Astelenita-
tik Zaldunita Bezperara aldatu
zutela ekitaldiaren eguna, orain
hamabost urte inguru. Xabier
Otaño Aiz-Orratz elkarteko kide-
ak gogoan duenez, «haurrak dan-
borrada bukatu eta presaka el-
kartearen ondoan aldatzen ziren
arropaz eta aisialdi taldeetara joa-
ten ziren, beraien ikuskizunetan
parte hartzera. Azkenean, eraba-

ki genuen egunez aldatzea eta,
horrela, larunbatean jarri ge-
nuen». 

Haur danborradaren hasiera-
tik erregina eta damak aukera-
tzen zituzten, baina bertan behe-
ra utzi zuten, polemika sortzen
baitzuen aukeraketak. 

Lan handia ematen die elkarte-
koei bai danborrada bai haur
jaialdia antolatzeak. Iban Orma-

zabal ekitaldiak antolatzen di-
tuen elkarteko batzordean dago:
«Urritik martxan jartzen gara, bi-
lerak eginez. Ikastetxeek asko la-
guntzen dute danborrada antola-
tzeko; orain entseguak bertan
egiten dira eta elkarteko bi kide
joaten dira saioak zuzentzera».

Ikastetxeetan hainbat entsegu
egin dituzten danbor joleak gaur
berriro elkartuko dira Geltoki ka-
lean: errementariak, txantxoak
eta txorimaloak. 17:00etan atera-
ko dira, eta San Frantzisko kale-
tik behera joan eta gero, Triangu-
loa plazara iritsiko dira. Han
abesti batzuk jo ondoren, Rondi-
lla kaletik behera abiatuko dira
Aiz-Orratz elkarteraino eta ber-
tan bukatuko dute, ohi bezala,
danborrada.

Aiz-Orratz elkarteak orain mende erdi hasi zen haur danborrada antolatzen; egun
arrakasta handia duen ekitaldia bihurtu da, eta gaur ia 500 haurrek hartuko dute parte.

50 urte danborra astinduz

Haur danborradak, bere 50 urteko historian, argazki ugari utzi ditu. Eskuineko irudietan ikusten denez, egun Trianguloan egiten den saioa lehen Euskal Herria plazan egiten zen. HITZA

Aurreko igandean entsegu orokorra egin zuten Trianguloa plazan. I. GARCIA



Itzea Urkizu Tolosa

Tolosa CF txirrindularitza talde-
ak akordioa sinatu du Caja Rura-
lekin denboraldi honetarako, Mi-
kel Azparrenen eskutik. Honen
harira, klubak egin berri dituen
fitxaketak aurkeztu ditu Tolosa-
ko udaletxeko pleno aretoan. 

Aurrerantzean, Caja Rural-To-
losa CF izena eramango du Tolo-
sa CF taldearen emakumezkoen
txirrindularitza taldeak, eta Es-

painia mailako emakumezkoen
txirrindularitzari begira jarriko
dira, erronka berria hartuz.

Duela bi hamarkada ere, babes-
le berak laguntza eskaini zion
emakumezko txirrindularitzari,
Josune Gorostidi eta Kontxi Car-
balledaren garaian.

Bederatzi kide berri
Caja Rural-Tolosa CF taldeak,
ibilbide berri hau hasteko, fitxa-
ketak egin ditu. Hain zuzen ere,
bederatzi emakume sartu dira
taldean: bost gipuzkoarrak dira,
bi kataluniarrak, eta Balear Irle-
tako beste bi txirrindulari ere tal-
de tolosarrean ariko dira.  

Taldeko arduradunek azaldu
dutenez, fitxaketa hauen helbu-
rua klubeko txirrindulari gaztee-

nak indartzea da, aurrera begira
Caja Rural-Tolosa CF txirrindula-
ri taldea mailarik gorenean man-
tendu nahi baitute, harrobia oina-
rri hartuz.

Emakume kirolarien alde
Gaur egun, Caja Rural-Tolosa CF
txirrindulari taldea, Gipuzkoako
emakumeen txirrindularitzan,
gazteen mailan lan egiten duen
klub bakarra da. 

Taldeko arduradunek argi utzi
dute erreferentzia izan nahi dute-
la Gipuzkoa osoan, eta fitxakete-
kin azaldu duten moduan, «etor-
kizunean gure lurraldeko ema-
kume txirrindulariek ahal den
maila altuenean lehiatzeko talde
bat» izatea da beren helbururik
behinena.

Tolosa CF txirrindulari
taldeak akordioa 
sinatu du Caja Ruralekin 
Bederatzi txinrrindulari
berri fitxatu 
dituzte tolosarrek,
«klubeko maila
gazteenak indartzeko»

Tolosako udaletxeko batzar aretoan egin dute aurkezpena. I. URKIZU

Oargikoak Untzillatz
mendira joango dira

KIROLA ›Oargi mendi elkarteak
mendi irteera antolatu du dato-
rren otsailaren 26rako. Untzi-
llatz mendira joango dira, eta
jendearen arabera, autobusez
edo autoz joango dira. 6 ordu
inguruko itzulia izango da, eta
izena emateko info@oargi.org
helbidera idatzi behar da, otsai-
laren 23a baino lehen.

Olatu Talkaren
aurkezpena, hilaren 24an
KULTURA ›Donostiaren 2016ko
kultur hiriuburutza kudeatzen
ari den lantaldeak Tolosarekin
batera egin nahi duen Olatu-
talka egitasmoa aurkeztu nahi
die herriko eragile guztiei. Dato-
rren otsailaren 24an 19:00etan,
Tolosako udaletxeko batzar
aretoan izango da Olatu Talka
egitasmoaren aurkezpena, eta
ahal duten eragile guztiei ber-
tan egoteko gonbita luzatu nahi
izan diete, «egitasmoa Tolosa-
rentzat ere aberasgarria izango
delakoan».

DLaburrak

Lander Etxeberria billabonatarrari omenaldia egin zioten pasa den
ostegunean, Villabonako plazan. Sendiak 10.000 euroko bermea
ordaindu ostean aske geratu zen Etxeberria, eta senide eta lagunak
zain izan zituen Madrilgo Estremera espetxean. 2011. urteko apirila-
ren 14an atxilotu zuen Guardia Zibilak Beran (Nafarroa), lanetik 
irten ondoren.MADDI GALARRAGA

ETXEBERRIARI OMENALDIA

Irudia q



2 Farmaziak

GAUR

pIbarra.L. Lejeune,
Euskal Herria, 46. 943 67 32 74.
pBetelu.Carrillo, A. Kale Nagu-
sia, 5. 112.pIrurtzun.Mutiloa,
A.M. San Martin, 5. 112.

HITZAk ez du bere gain hartzen egunkarian

adierazitako esanen eta iritzien erantzukizunik.

Eguraldia

›› 9°›› 2°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Alegia, Altzo, Amezketa, Anoeta, Areso, Baliarrain, Belauntza, Berastegi, Berrobi,
Bidegoian, Elduain, Hernialde, Irura, Leitza, Orendain, Tolosa, Villabona eta Zizurkil                    

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Bihar
GOIZA EURIA

ARRATSALDEA LAINOTUTA

BEROENA 7°
HOTZENA -1°

2 Agurrak

Zorionak Jon!
10 muxu potolo etxeko guztien

partetik.

2 Agenda

INAUTERIAK

TOLOSA
p11:00. Erraldoi eta buruhan-
diak plaza Zaharretik.
p11:00.Dantzari txikien kalejira
abiatuko da Trianguloatik. Eta
plaza Berrian, dantzari txikiek
lehen dantza saioa eskainiko
dute.
p17:00. Aiz Orratz elkarteak
antolatuta, Haur Danborrada
aterako da Geltoki kaletik.
p19:00. Tolosako Danborrada-
ren irteera Trianguloa 
plazatik.
p22:00.Resaka, Egurra ta Kitto
eta Ze Esatek! Txosnagunean.
p23:30. Iraunkorrak eta Oriako
txarangak kalez kale.

2 Garraio publikoa

RENFE

pBrinkola-Irun:
23:18, 03:00, 03:50, 04:50,
05:00 eta 05:50.
Trenak ez dira Apeaderon
geldituko.
pIrun-Brinkola:
22:36, 23:16, 03:10 eta 05:20.
Trenak ez dira Apeaderon 
geldituko.

TSST

p23:00etatik 04:00etara 
orduro.
Ibilbidea: ASTEASU-
Zizurkil-Villabona-Irura-
TOLOSA (Santa Klara).
p23:30etik 04:30era orduro.
Ibilbidea: TOLOSA-Anoeta-
Irura-Villabona-Zizurkil-
ASTEASU (Santa Klara).
p22:45ean eta 00:00etatik
07:00etara orduro.
Ibilbidea: DONOSTI-Lasarte-
Andoain-Villabona-Irura-
TOLOSA (Santa Klara).
p22:45ean eta 00:00etatik
07:00etara orduro.
Ibilbidea: TOLOSA (Santa Kla-
ra)-Irura-Villabona- Andoain-
Lasarte-DONOSTI.

TOLOSALDEA BUS

p00:00-02:00-03:30.
TOLOSA (Zumardi Txiki)-
Amarotz-Ikaztegieta-Alegia-
Amezketa-TOLOSA.
p01:00-02:45-04:15.
TOLOSA (Zumardi Txiki)-
Amarotz-Ibarra-Berrobi-Eldua-
Elduain-BERASTEGI.

HIRIBUSA

pEguneko zerbitzua izango da,
ohiko ibilbidearekin (Zumardi
Txiki-Foruen etorbidea-Gelto-
ki). Azken bidaia 22:00etan 
izango da.

Urtetik urtera balkoi eta leiho gehiago ikusten dira
inauterietarako apainduta. Oihal alaiak, puxikak,
eta serpentinak izaten dira jendeak jartzen dituen
elementuak, eta horrek ere laguntzen du jai giroa
zabaltzen. Amarotzen ere egiten dute eta orain

zazpi urtetik gainera, balkoi politenak saria jaso-
tzen du. Lehen saria irabazten duenak 100 euro
jasoko ditu, bigarrenak 75 euro, eta hirugarrenak
50 euro. Aurten kolore gehien dituen balkoiak ai-
pamen berezia jasoko du.R.CALVO

GEROZ ETA APAINGARRI GEHIAGO BALKOIETAN

Gora eta behera q


